
Dizenteriyanın törədicisi (S.dysenteriae-nın l-ci serovarı)ilk dəfə 1898-ci ildə yapon alimi K.Şiqa tərəfindən əldə edilmişdir. Beynəlxalq təsnifata əsasən dizenteriyanın törədici-bakteriyaları Şiqanın şərəfinə Shigella cinsinə daxil edilmişdir.Biokimyəvi xassələrinə və antigen quruluşuna görə bu cins 4 növə ayrılır:  S.dysenteriae,S.flexneri, S.boydii, S. sonnei.
Morfo-bioIoji xüsusiyyətləri. Şigellalar kiçik, 0,5-0,7 x 2-3 mkm ölçülü qram mənfı çöplərdir. Spora və kapsula əmələ gətirmirlər. Enterobacteriaceae fəsiləsinin digər növlərindən hərəkətsiz olmaları ilə fərqlənirlər.
Fakultativ anaeroblardır,adi qidalı mühitlərdə 37°C temperaturda pH 1.2-1.6 asanlıqla inkişaf edirlər. Bərk qidalı mühitlərdə kiçik, 1-2 mm diametrli, hamar, parlaq, yarımşəffaf S-koloniyalar, maye qidalı mühitlərdə - diffuz bulanıqlıq əmələ gətirirlər. Bərk qidalı mühitlərdə inkişaf edərkən S. sonne növündə S - R-dissosasiva müşahidə olunur. Bu zaman onlar iri, yastı, tutqun, nahamar R-koloniyalar əmələ gətirir. 


Laktozanı parçalamadığı üçün Endo, Levin, Ploskirev, MacConkey mühitlərində rəngsiz koloniyalar əmələ gətirirlər.Selenitli bulyon zənginləşdirici maye qidalı mühit kimi tətbiq edilir.
Şigellalar Esherichia və Salmonella cinslərinin nümayəndələrindən fərqli olaraq zəif biokimyəvi aktivliyə malikdirlər: qlükozanı qaz əmələ gətirmədən turşuya qədər parçalayırlar, laktozanı və saxarozanı parçalamırlar . S.sonnei növü istisnalıq təşkil edir o, laktozanı tədricən - 2-3 gün müddətində parçalayır. Proteolitik aktivliyi zəifdir - jelatini əritmir, hidrogen sulfid əmələ gətirmir, bəzi növləri indol əmələ gətirir.
Antigen quruluşu. Şigellalar somati O-antigenə malikdirlər. O- antigenin müxtəlifliyi şigellaların seroloji spesifikliyini təmin edir. Beynəlxalq təsnifata əsasən şigellalar A, B, C, D hərfləri ilə işarə edilən dörd qrupa, bunlar da öz növbəsində serotiplərə bölünürlər. Serotiplər  ərəb rəqəmləri ilə işarə edilir, serotiplər daxilindəki yarımserotiplər isə KIÇIK latın hərfləri ilə göstərilir. A qrupuna S.dysenteriae növü daxildir. Bu növ 12 serotipdən ibarətdir. B qrupuna daxil olan S.flexneri - 9 serotipdən (bu qrupun serotipləri yarımserotiplərə bölünür), C qrupuna daxil olan S.boydii - 18 serotipdən, D qrupuna daxil olan S.sonnei növü isə 1 serotipdən ibarətdir.
Patogenlik amilləri. Şigellalarm patogenliyi onların invazivliyi və toksinləri ilə əlaqədardır.
Invazivlik. Şigellaların yoğun bağırsaq epitelinə invaziyası onların xarici membranm tərkibində olan xüsusi zülalla - ipa-invazinlə (ingiliscə, invasion plasmide antigen) təmin edilir. İpa-invazini tripsinə həssas olduğundan şigellalar nazik bağırsaq epitelinə invaziya qabilliyyətinə malik deyil, ona görə də proses yoğun bağırsaqlarla məhdudlaşır. Bu zülalın ekspressiyası şigellalarda olan invazivlik plazmidlərilə təmin olunur.
Toksinləri. Bütün şigellalar endotoksinə malikdirlər, tərkibcə lipopolisaxaridlər olmaqla bunlar bakteriya hüceyrələri parçalandıqda xaric olur.
S.dysenteria-nın 1-ci serotipi bağırsaqlara və mərkəzi sinir sisteminə təsir göstərən termolabil ekzotoksin ifraz edir. Şiqa-toksin adlandırılan bu toksin bioloji təsirinə görə sitotoksin olmaqla digər ekzotoksinlər kimi iki A- və B-subvahidlərindən təşkil olunmuşdur. B- subvahidi toksinin xovlarının hüceyrə reseptorları ilə birləşməsini təmin edir. A-subvahidi hüceyrəyə daxil olaraq ribosomun 60S-subvahidləri ilə qarşılıqh əlaqəyə girir, beləlikiə zülal sintezini geridönməyən şəkildə blokada edərək hüceyrənin məhvinə səbəb olur. Bağırsaqlarda natrium ionlarının, suyun, şəkərlərin və aminturşuların sorulmasını pozulur, bu isə selikaltı qişada mayenin toplanmasına səbəb olur. 

